
INTERDISCIPLINAR

RECOLLIDA, RECICLAXE E
REUTILIZACIÓN DO PAPEL

ARIAS FERNÁNDEZ, Mercedes
DAPENA MARTÍNEZ, Mónica
I.E.S. Martaguisela
O BARCO DE VALDEORRAS

Na segunda edición do programa “Voz Natura” presentouse este proxecto de
reciclaxe de papel a través do Seminario de Ciencias Naturais do I.E.S. Martaguisela
(O Barco de Valdeorras-Ourense), a cargo de Mercedes Arias Fernández e
Mónica Dapena Martínez, co obxectivo de desenrolar un obradoiro de reciclaxe
de papel, na asignatura de Ciencias Medioambientais e da Saúde, que se imparte
por primeira vez no centro ós alumnos de 3º da ESO.

O programa “Voz Natura”, financiado pola Fundación Fernández Latorre do
Grupo Voz, adica unha peseta do importe de cada un dos exemplares vendidos do
xornal “La Voz de Galicia”  a proxectos educativos que colaboren coa educación e
protección do medio ambiente, no ámbito da Comunidade Autónoma Galega.

Despois de desglosar o noso proxecto e realizar a solicitude correspondente,
comunícasenos que este foi aprobado e subvencionado cun importe de 163.500 pts.
Este importe destínase a adquisición do seguinte material:

            •    1 TRITURADOR
            •      2 CUBETAS DE 5 l.
            •      2 CUBETAS DE 8 l.
            •      2 CUBETAS DE 10 l.
            •      1 PA POLIETILENO HOSTELERIA
            •      1 PAPELEIRA 200 l.
            •      1 OLA RECTA INOX. 45 cm., 70 l.
            •      1 CHAVE DE ESFEIRA 11/4

            •      7 H. MONTAXE DE BILLA NA OLA
            •      1 RACOR DEPÓSITO

            •      3 COLA MADEIRA (1/2 Kg)
            •      3 TESOIRAS PALMERA 8”
            •      5 LUVAS GOMA INDUSTRIAL
            •      1 TRAPOS LIMPEZA INDUSTRIAL
            •      1 XARRA MEDIDA DOBRE
            •      1 RODELA Nº 2
            •      1 ROLO DE BALETA
            •      6 FILTROS METÁLICOS

1. O proceso comenza coa recollida do papel no propio centro; o papel proce-
de da fotocopiadora e do que depositan os alumnos do instituto nunha papeleira
adicada a tal fin. Por isto comunicouse ós titores e xefes de seminario a
ubicación de dita papeleira co fin de informar a tódolos alumnos e deste
xeito colaboren neste proxecto.

2. Despois, e xa no laboratorio de ciencias, os alumnos de 3º ESO esmiuzan
manualmente o papel en tiras e póñeno a remollo en auga durante un perio-
do de 3 a 5 días, para elabora-la pasta de papel utilizando a trituradora.
Unha vez temos a pasta, (que presenta un aspecto parecido a un puré, máis
ou menos denso) deposítase en bandexas, gracias ao billa que ten a ola na
súa parte inferior. Nalgunhas das bandexas engadimos cola para que logo a
lámina quede máis compacta, pero comprobamos que despois de un bo se-
cado non hai diferencia entre as láminas con cola e as que non a teñen.

3. Xa coa pasta nas bandexas hai que separar o papel da auga, facendo un
filtrado. Utilizamos unhas tramas de arame planas cribadas de pequenos
orificios  a modo de coadores, permitindo a separación do papel que forma
unha lámina máis ou menos grosa sobre a trama. Unha vez escorrido,
dámoslle a volta sobre unha baleta absorbente  a cal se queda pegado.
Cando o papel seque poderase separar da baleta e teremos xa preparada
unha lámina de papel reciclado listo para reutilizar nas actividades que os
alumnos estimen.

4. O proceso de secado do papel facémolo interpoñendo xornais e trapos
entre as láminas para absorbe-la  humidade ou ben utilizando unha prensa
para que, ademáis de secar, queden as láminas repasadas. Tamén fixemos
papeis con distintas tonalidades, engadindo tintes vexetais (auga de cocer
espinacas, remolacha...) e a auga de acuarelas de actividades manuais.

5. Todo esto constitúe unha primeira fase do proxecto. No próximo curso
realizaranse sobres para o correo, figuras de papel con moldes de arxila e
xeso, máscaras... e todo aquelo que axude nas actividades extraescolares
do centro como decorados de teatro, desfiles, etc.

De seguido móstranse unhas imaxes do proceso de elaboración das láminas

de papel por parte dos alumnos e unha nota de prensa que, explicando a finalidade
do proxecto, apareceu no xornal “La Voz de Galicia” con data 23 de febreiro de
1999.

Imaxe 1: Preparación da pasta de papel ca trituradora

Imaxe 2: Pasta de papel, das que se extraerá por medio de tramas

Imaxe 3: Volteado da pasta de papel nunha baleta absorvente

Imaxe 4: Separación da lámina de papel reciclado, cando está seca




